
UUM ANTARA UNIVERSITI TERBAIK DUNIA DALAM BIDANG ‘BUSINESS AND 
ECONOMICS’ 
 

 
 
UUM ONLINE: Universiti Utara Malaysia terus melakar kecemerlangan apabila disenaraikan 
sebagai salah sebuah universiti terbaik dunia dalam bidang ‘Business and Economics’ oleh 
Times Higher Education (THE) World University Rankings by Subject 2020 yang diumumkan 
pada 6 November lalu. 
 
Organisasi yang berpangkalan di London itu telah menyenaraikan UUM di dalam kelompok 
401-500 universiti terbaik daripada 632 universiti seluruh dunia serta kelima di Malaysia dalam 
bidang ‘Business and Economics’.  
 
Bagi edisi 2020, Times Higher Education mengguna pakai 12 indikator yang dikelompokan 
dalam lima kategori iaitu pengajaran (30.9 peratus), penyelidikan (32.6 peratus), impak sitasi 
(25 peratus), penjanaan pendapatan dari industri [penyelidikan] (2.5 peratus) dan pandangan 
antarabangsa (9 peratus). 

Selain itu, untuk disenaraikan dalam Times Higher Education World University Rankings by 
Subject 2020 dalam bidang ‘Business and Economics’, sesebuah universiti perlu mempunyai 
sekurang-kurangnya 200 penerbitan yang diindeks oleh SCOPUS untuk tempoh lima tahun 
(bagi edisi 2020, Times Higher Education menggunakan pakai penerbitan yang dihasilkan dari 
tahun 2014-2018) serta mempunyai sekurang-kurangnya 5 peratus atau 50 staf akademik 
dalam bidang berkaitan.  
 
Keputusan penuh Times Higher Education Business and Economics Subject Rankings 2020 
boleh dicapai melalui https://www.timeshighereducation.com 

